
Á Á hariḥ ō(4)m Á Á
sa॒ha nā॑vavatu Á
sa॒ha nau॑ bhunaktu Á
sa॒ha vī॒rya॑ṃ karavāvahai Á
tē॒ja॒svinā॒vadhī॑tamastu॒ mā vi॑dviṣā॒vahai Á
ōṃ śānti॒śśānti॒śśānti॑ḥ Á Á
ambha॑syapā॒rē bhuva॑nasya॒ madhyē॒
nāka॑sya pṛ॒ṣṭhē ma॑ha॒tō mahī॑yāņ Á

śu॒krēṇa॒ jyōtīġ॑ṣi samanu॒pravi॑ṣṭaḥ
pra॒jāpa॑tiścarati॒ garbhē॑ a॒ntaḥ Á

yasmi॑nni॒daġ sañca॒ vicaiti॒
sarva॒ṃ yasmi॑ndē॒vā adhi॒ viśvē॑ niṣē॒duḥ Á

tadē॒va bhū॒taṃ tadu॒ bhavya॑mā
i॒daṃ tada॒kṣarē॑ para॒mē vyō॑manņ Á

yēnā॑vṛ॒taṃ khaṃ ca॒ diva॑ṃ ma॒hīṃ ca॒
yēnā॑di॒tyastapa॑ti॒ tēja॑sā॒ bhrāja॑sā ca Á

mahānārāyaṇōpaniṣat

yama॒ntassa॑mu॒drē ka॒vayō॒ vaya॑nti॒
yada॒kṣarē॑ para॒mē pra॒jāḥ Á

yata॑ḥ prasū॒tā ja॒gata॑ḥ prasūtī॒ tōyē॑na
jī॒vānvyasa॑sarja॒ [vyaca॑sarja॒ ] bhūmyām Á

yadōṣa॑dhībhiḥ pu॒ruṣānpa॒śūgśca॒
vivē॑śa bhū॒tāni॑ carāca॒rāṇi॑ Á

ata॑ḥ para॒ṃ nānya॒daṇī॑yasaġ hi॒
parātpara॒ṃ yanmaha॑tō ma॒hāntam Á

yadē॑kama॒vyakta॒mana॑ntarūpa॒ṃ viśva॑ṃ
purā॒ṇaṃ tama॑sa॒ḥ para॑stāt Á Á 1 Á Á

tadē॒vartaṃ tadu॑ sa॒tyamā॑hu॒stadē॒va
brahma॑ para॒maṃ ka॑vī॒nām Á

i॒ṣṭā॒pū॒rtaṃ ba॑hu॒dhā jā॒taṃ jāya॑mānaṃ
vi॒śvaṃ bi॑bharti॒ bhuva॑nasya॒ nābhi॑ḥ Á

tadē॒vāgnistadvā॒yustathsūrya॒stadu॑ ca॒ndramāḥ Á
tadē॒va śu॒krama॒mṛta॒ṃ tadbrahma॒ tadāpa॒ssa pra॒jāpa॑tiḥ Á
sarvē॑ nimē॒ṣā ja॒jñirē॑ vi॒dyuta॒ḥ puru॑ṣā॒dadhi॑ Á
ka॒lā mu॑hū॒rtāḥ kāṣṭhāścāhōrā॒trāśca॑ sarva॒śaḥ Á
a॒rdha॒mā॒sā māsā॑ ṛ॒tava॑ssaṃvathsa॒raśca॑
kalpantām [kalpatām] Á

mahānārāyaṇōpaniṣat

sa āpa॑ḥ pradu॒ghē u॒bhē i॒mē a॒ntari॑kṣa॒mathō॒ suva॑ḥ Á
naina॑mū॒rdhvaṃ na ti॒ryañca॒ṃ na madhyē॒ pari॑jagrabhat Á
na tasyē॑śē॒ kaśca॒ na tasya॑ nāma ma॒hadyaśa॑ḥ Á Á 2 Á Á
na sa॒ndṛśē॑ tiṣṭhati॒ rūpa॑masya॒
na cakṣu॑ṣā paśyati॒ kaśca॒nainam Á

hṛ॒dā ma॑nī॒ṣā mana॑sā॒’bhikḷ॑ptō॒
ya ē॑naṃ vi॒duramṛ॑tā॒stē bha॑vanti Á

a॒dbhyassambhū॑tō hiraṇyaga॒rbha itya॒ṣṭau Á
ē॒ṣa hi dē॒vaḥ pra॒diśō’nu॒ sarvā॒ḥ
pūrvō॑ hi jā॒tassa u॒ garbhē॑ a॒ntaḥ Á

sa vi॒jāya॑mānassa jani॒ṣyamā॑ṇaḥ
pra॒tyaṅmukhāstiṣṭhati vi॒śvatō॑mukhaḥ Á

vi॒śvata॑ścakṣuru॒ta vi॒śvatō॑mukhō
vi॒śvatō॑hasta u॒ta vi॒śvata॑spāt Á

sambā॒hubhyā॒ṃ nama॑ti॒ sampata॑trai॒rdyāvā॑pṛthi॒vī
ja॒naya॑ndē॒va ēka॑ḥ Á

vē॒nastatpaśya॒nviśvā॒ bhuva॑nāni
vi॒dvān yatra॒ viśva॒ṃ bhava॒tyēka॑nīḻam Á

yasmi॑nni॒daġ sañca॒ vi caika॒ġ॒ sa ōta॒ḥ
prōta॑śca vi॒bhu pra॒jāsu॑ Á

mahānārāyaṇōpaniṣat

pra tadvō॑cē a॒mṛta॒ṃ nu vi॒dvānga॑ndha॒rvō
nāma॒ nihi॑ta॒ṃ guhā॑su Á Á 3 Á Á

trīṇi॑ pa॒dā nihi॑tā॒ guhā॑su॒
yastadvēda॑ sa vi॒tuḥ pi॒tā’sa॑t Á

sa nō॒ bandhu॑rjani॒tā sa vi॑dhā॒tā
dhāmā॑ni॒ vēda॒ bhuva॑nāni॒ viśvā Á

yatra॑ dē॒vā a॒mṛta॑mānaśā॒nāstṛ॒tīyē॒
dhāmānya॒bhyaira॑yanta Á

pari॒ dyāvā॑pṛthi॒vī ya॑nti sa॒dyaḥ
pari॑ lō॒kānpari॒ diśa॒ḥ pari॒ suva॑ḥ Á

ṛ॒tasya॒ tantu॑ṃ vitataṃ vi॒cṛtya॒
tada॑paśya॒ttada॑bhavat pra॒jāsu॑ Á

pa॒rītya॑ lō॒kānpa॒rītya॑ bhū॒tāni॑
pa॒rītya॒ sarvāḥ pra॒diśō॒ diśa॑śca Á

pra॒jāpa॑tiḥ prathama॒jā
ṛ॒tasyā॒tmanā॒’’tmāna॑ma॒bhi saṃba॑bhūva Á

sada॑sa॒spati॒madbhu॑taṃ pri॒yamindra॑sya॒ kāmyam Á
sani॑ṃ mē॒dhāma॑yāsiṣam Á
uddīpyasva jātavēdō’pa॒ghnanniŗṛ॑ti॒ṃ mama॑ Á Á 4 Á Á

mahānārāyaṇōpaniṣat

pa॒śūgśca॒ mahya॒māva॑ha॒ jīva॑naṃ ca॒ diśō॑ daśa [diśa] Á
mā nō॑ hiġsījjātavēdō॒ gāmaśva॒ṃ puru॑ṣa॒ṃ jaga॑t Á
abi॑bhra॒dagna॒ āga॑hi śri॒yā mā॒ pari॑pātaya Á
puru॑ṣasya vidma sahasrā॒kṣasya॑ mahādē॒vasya॑ dhīmahi Á
tannō॑ rudraḥ pracō॒dayāt Á
tatpuru॑ṣāya vi॒dmahē॑ mahādē॒vāya॑ dhīmahi Á
tannō॑ rudraḥ pracō॒dayāt Á
tatpuru॑ṣāya vi॒dmahē॑ vakratu॒ṇḍāya॑ dhīmahi Á
tannō॑ dantiḥ pracō॒dayāt Á
tatpuru॑ṣāya vi॒dmahē॑ suvarṇapa॒kṣāya॑ dhīmahi Á Á 5 Á Á
tannō॑ garuḍaḥ pracō॒dayāt Á
kā॒tyā॒ya॒nāya॑ vi॒dmahē॑ kanyaku॒māri॑ dhīmahi Á
tannō॑ durgiḥ pracō॒dayāt Á
nā॒rā॒ya॒ṇāya॑ vi॒dmahē॑ vāsudē॒vāya॑ dhīmahi Á
tannō॑ viṣṇuḥ pracō॒dayāt Á
sa॒ha॒sra॒para॑mā dē॒vī॒ śa॒tamū॑lā śa॒tāṅku॑rā Á
sarvaġ॑ haratu॑ mē pā॒pa॒ṃ dū॒rvā du॑ssvapna॒nāśa॑nī Á
aśva॑krā॒ntē ra॑thakrā॒ntē॒ vi॒ṣṇukrāntē va॒sundha॑rā Á
śirasā॑ dhāri॑tā dē॒vī॒ ra॒kṣa॒sva māṃ padē॒ padē Á
u॒ddhṛtā॑’si va॑rāhē॒ṇa॒ kṛ॒ṣṇē॒na śa॑tabā॒hunā Á Á 6 Á Á

bhūmirdhēnurdharaṇī lō॑kadhā॒riṇī Á
mṛ॒ttikē॑ hana॑ mē pā॒pa॒ṃ ya॒nma॒yā du॑ṣkṛta॒ṃ kṛtam Á
tvayā॑ ha॒tēna॑ pāpē॒na॒ jī॒vā॒mi śa॑rada॒śśatam Á
mṛ॒ttikē॑ dēhi॑ mē pu॒ṣṭi॒ṃ tva॒yi sa॑rvaṃ pra॒tiṣṭhi॑tam Á
ga॒ndha॒dvā॒rāṃ du॑rādha॒ŗ॒ṣā॒ṃ ni॒tyapu॑ṣṭāṃ karī॒ṣiṇīm Á
[gandha॑dvā॒rāṃ du॑rādha॒ŗ॒ṣā॒ṃ ni॒tyapu॑ṣṭāṃ karī॒ṣiṇīm Á]
ī॒śvarīġ॑ sarva॑bhūtā॒nā॒ṃ tāmi॒hōpa॑hvayē॒ śriyam Á
hira॑ṇyaśṛṅga॒ṃ varu॑ṇa॒ṃ prapa॑dyē
tī॒rthaṃ mē॑ dēhi॒ yāci॑taḥ Á

ya॒nmayā॑ bhu॒ktama॒sādhū॑nāṃ pā॒pēbhya॑śca pra॒tigra॑haḥ Á
yanmē॒ mana॑sā vā॒cā॒ ka॒rma॒ṇā vā du॑ṣkṛta॒ṃ kṛtam Á
tanna॒ indrō॒ varu॑ṇō॒ bṛha॒spati॑ssavi॒tā ca॑
punantu॒ puna॑ḥ punaḥ Á Á 7 Á Á

su॒mi॒trā na॒ āpa॒ ōṣa॑dhayassantu durmi॒trāstasmai॑
bhūyāsu॒ryō’smāndvēṣṭi॒ yaṃ ca॑ va॒yaṃ dvi॒ṣmaḥ Á

namō॒’gnayē’phsu॒matē॒ nama॒ indrā॑ya॒
namō॒ varu॑ṇāya॒ namō॑ vāru॒ṇyai namō॒’dbhyaḥ Á

[namō॒’gnayē’phsu॒matē॒ nama॒ indrā॑ya॒
namō॒ varu॑ṇāya॒ namō vāruṇyai॑ namō॒’dbhyaḥ Á]

yada॒pāṃ krū॒raṃ yada॑mē॒dhyaṃ yada॑śā॒ntaṃ

tadapa॑gacchatāt Á
a॒tyā॒śa॒nāda॑tīpā॒nā॒dya॒cca u॑grāt pra॒tigra॑hāt Á
tanmē॒ varu॑ṇō rā॒jā॒ pā॒ṇinā hyava॒maŗśa॑tu Á
sō॑’hama॑pā॒pō vi॒rajō॒ nirmu॒ktō mu॑ktaki॒lbiṣa॑ḥ Á
nāka॑sya pṛ॒ṣṭhamāru॑hya॒ gacchē॒d brahma॑salō॒katām Á
i॒maṃ mē॑ gaṅgē yamunē sarasvati॒ śutu॑dri॒ stōmaġ॑
sacatā॒ paru॒ṣṇiyā Á

a॒si॒kni॒yā ma॑rudvṛdhē vi॒tasta॒yā’’rjī॑kīyē
śṛṇu॒hyā su॒ṣōma॑yā Á

ṛ॒taṃ ca॑ sa॒tyaṃ cābhīddhā॒ttapa॒sō’dhya॑jāyata Á Á 8 Á Á
tatō॒ rātri॑rajāyata॒ tata॑ssamu॒drō a॑rṇa॒vaḥ Á
sa॒mu॒drāda॑rṇa॒vādadhi॑ saṃvathsa॒rō a॑jāyata Á
a॒hō॒rā॒trāṇi॑ vi॒dadha॒dviśva॑sya miṣa॒tō va॒śī Á
sū॒ryā॒ca॒ndra॒masau॑ dhā॒tā ya॑thā pū॒rvama॑kalpayat Á
diva॑ṃ ca pṛthi॒vīṃ cā॒ntari॑kṣa॒mathō॒ suva॑ḥ Á
yat pṛ॑thi॒vyāġ raja॑ssva॒māntari॑kṣē vi॒rōda॑sī Á
i॒māgstadā॒pō va॑ruṇaḥ pu॒nātva॑ghamaŗṣa॒ṇaḥ Á
ē॒ṣa bhū॒tasya॑ bha॒vyē bhuva॑nasya gō॒ptā Á
ē॒ṣa pu॒ṇyakṛ॑tāṃ lō॒kā॒nē॒ṣa mṛ॒tyōŗhi॑ra॒ṇmayam Á
dyāvā॑pṛthi॒vyōŗhi॑ra॒ṇmaya॒ġ॒ sagg śri॑ta॒ġ॒ suva॑ḥ Á Á 9 Á Á

mahānārāyaṇōpaniṣat

sa na॒ḥ suva॒ḥ saġśi॑śādhi Á
ārdra॒ṃ jvala॑ti॒ jyōti॑ra॒hama॑smi Á
jyōti॒rjvala॑ti॒ brahmā॒hama॑smi Á
yō॑’hama॑smi॒ brahmā॒hama॑smi Á
a॒hamē॒vāhaṃ māṃ ju॑hōmi॒ svāhā Á
a॒kā॒rya॒kā॒rya॑vakī॒rṇīstē॒nō bhrū॑ṇa॒hā gu॑ruta॒lpaga॑ḥ Á
varu॑ṇō॒’pāma॑ghamaŗṣa॒ṇastasmāt pā॒pātpramu॑cyatē Á
ra॒jōbhūmi॑stva॒māġ rōda॑yasva॒ prava॑danti॒ dhīrāḥ Á
pu॒nantu॒ ṛṣa॑yaḥ pu॒nantu॒ vasa॑vaḥ pu॒nātu॒
varu॑ṇaḥ pu॒nātva॑ghamaŗṣa॒ṇaḥ Á

ākrānthsamu॒draḥ pra॑tha॒mē vidha॑rmañja॒naya॑npra॒jā
bhuva॑nasya॒ rājā Á Á 10 Á Á

vṛṣā॑ pa॒vitrē॒ adhi॒ sānō॒ avyē॑
bṛ॒hathsōmō॑ vāvṛdhē suvā॒na indu॑ḥ Á

jā॒tavē॑dasē sunavāma॒ sōma॑marātīya॒tō nida॑hāti॒ vēda॑ḥ Á
sa na॑ḥ paŗṣa॒dati॑ du॒rgāṇi॒ viśvā॑
nā॒vēva॒ sindhu॑ṃ duri॒tā’tya॒gniḥ Á

tāma॒gniva॑rṇā॒ṃ tapa॑sā jvala॒ntīṃ
vai॑rōca॒nīṃ ka॑rmapha॒lēṣu॒ juṣṭām Á

du॒rgāṃ dē॒vīġ śara॑ṇama॒haṃ prapa॑dyē

mahānārāyaṇōpaniṣat

su॒tara॑si tarasē॒ nama॑ḥ Á
agnē॒ tvaṃ pā॑rayā॒ navyō॑ a॒smānthsva॒stibhi॒rati॑
du॒rgāṇi॒ viśvā Á

pūśca॑ pṛ॒thvī ba॑hu॒lā na॑ u॒rvī
bhavā॑ tō॒kāya॒ tana॑yāya॒ śaṃyōḥ Á

viśvā॑ni nō du॒rgahā॑ jātavēda॒ssindhu॒ṃ na
nā॒vā du॑ri॒tā’ti॑paŗṣi Á

agnē॑ atri॒vanmana॑sā gṛṇā॒nō’smāka॑ṃ
bhūtvavi॒tā ta॒nūnām Á

pṛ॒ta॒nā॒jita॒ġ॒ saha॑mānama॒gnimu॒graġ
hu॑vēma para॒māthsa॒dhasthāt Á

sa na॑ḥ paŗṣa॒dati॑ du॒rgāṇi॒ viśvā॒
kṣāma॑ddē॒vō ati॑ duri॒tā’tya॒gniḥ Á

pra॒tnōṣi॑ ka॒mīḍyō॑ adhva॒rēṣu॒ sanācca॒
hōtā॒ navya॑śca॒ sathsi॑ Á

[pra॒tnōṣi॑ ka॒mīḍyō॑ adhva॒rēṣu॑ sa॒nācca॒
hōtā॒ navya॑śca॒ sathsi॑ Á]

svāñcāgnē ta॒nuva॑ṃ pi॒priya॑svā॒smabhya॑ṃ
ca॒ saubha॑ga॒māya॑jasva Á Á 11 Á Á

para॑stā॒dyaśō॒ guhā॑su॒ mama॑ suvarṇapa॒kṣāya॑ dhīmahi śatabā॒hunā
puna॑ḥpunarajāyata॒ suvō॒ rājā॑ sa॒dhasthā॒ttrīṇi॑ ca Á Á 1 Á Á

mahānārāyaṇōpaniṣat

bhūra॒gnayē॑ pṛthi॒vyai svāhā॒
bhuvō॑ vā॒yavē॒’ntari॑kṣāya॒ svāhā॒
suva॑rādi॒tyāya॑ di॒vē svāhā॒
bhūrbhuva॒ssuva॑śca॒ndrama॑sē di॒gbhyassvāhā॒
namō॑ dē॒vēbhya॑ssva॒dhā pi॒tṛbhyō॒
bhūrbhuva॒ssuva॒rōm Á Á 12 Á Á Á Á 2 Á Á

bhūranna॑ma॒gnayē॑ pṛthi॒vyai svāhā॒
bhuvō’nna॑ṃ vā॒yavē॒’ntari॑kṣāya॒ svāhā॒
suva॒ranna॑mādi॒tyāya॑ di॒vē svāhā॒
bhurbhuva॒ssuva॒ranna॑ṃ ca॒ndrama॑sē di॒gbhyassvāhā॒
namō॑ dē॒vēbhya॑ssva॒dhā pi॒tṛbhyō॒
bhūrbhuva॒ssuva॒ranna॒mōm Á Á 13 Á Á Á Á 3 Á Á

bhūra॒gnayē॑ ca pṛthi॒vyai ca॑ maha॒tē ca॒ svāhā॒
bhuvō॑ vā॒yavē॑ cā॒ntari॑kṣāya ca maha॒tē ca॒ svāhā॒
suva॑rādi॒tyāya॑ ca di॒vē ca॑ maha॒tē ca॒ svāhā॒
bhūrbhuva॒ssuva॑śca॒ndrama॑sē ca॒ nakṣa॑trēbhyaśca
di॒gbhyaśca॑ maha॒tē ca॒ svāhā॒ namō॑ dē॒vēbhya॑ssva॒dhā
pi॒tṛbhyō॒ bhurbhuva॒ssuva॒rmaha॒rōm Á Á 14 Á Á Á Á 4 Á Á

pā॒hi nō॑ agna॒ ēna॑sē॒ svāhā॑
pā॒hi nō॑ viśvavēda॑sē॒ svāhā॑

mahānārāyaṇōpaniṣat

ya॒jñaṃ pā॑hi vibhā॒vasō॒ svāhā॒
sarva॑ṃ pāhi śatakratō॒ svāhā Á Á 15 Á Á Á Á 5 Á Á

[pāhi nō agna ēna॑sē svā॒hā Á
pāhi nō॑ viśvavēda॑sē svā॒hā Á
yajñaṃ pāhi vibhāva॑sō svā॒hā Á
sarvaṃ pāhi śatakra॑tō svā॒hā Á Á 15 Á Á Á Á 5 Á Á]

yaśchanda॑sāmṛṣa॒bhō vi॒śvarū॑pa॒śchandōbhya॒śchandāg॑syā
vi॒vēśa॑ sa॒tāġ śikyaḥ prōvācō॑pani॒ṣadindrō
jyē॒ṣṭha i॑ndri॒yāya॒ ṛṣi॑bhyō॒ namō॑ dē॒vēbhya॑ssva॒dhā
pi॒tṛbhyō॒ bhūrbhuva॒ssuva॒rōm Á Á 16 Á Á Á Á 6 Á Á

namō॒ brahma॑ṇē dhā॒raṇa॑ṃ mē a॒stvani॑rākaraṇaṃ
dhā॒rayi॑tā bhūyāsa॒ṃ karṇa॑yōśśru॒taṃ
mā cyōḍhva॒ṃ mamā॒muṣya॒ ōm Á Á 17 Á Á Á Á 7 Á Á

ṛ॒taṃ tapa॑ssa॒tyaṃ tapa॑śśru॒taṃ tapa॑śśā॒ntaṃ
tapō॒ dāna॒ṃ tapō॒ yajña॒stapō॒
bhūrbhuva॒ssuva॒rbrahmai॒tadupāsvai॒tattapa॑ḥ Á Á 18 Á Á Á Á 8 Á Á

yathā॑ vṛ॒kṣasya॑ sa॒mpuṣpi॑tasya dū॒rādga॒ndhō vātyē॒vaṃ
puṇya॑sya ka॒rmaṇō॑ dū॒rādga॒ndhō vā॑ti॒ yathā॑’sidhā॒rāṃ
ka॒rtē’va॑hitāmava॒krāmē॒dyadyuvē॒ yuvē॒ ha vā॑

mahānārāyaṇōpaniṣat

vi॒hvali॑ṣyāmi ka॒rtaṃ pa॑tiṣyā॒mītyē॒vama॒mṛtā॑dā॒tmāna॑ṃ
ju॒guphsēt Á Á 19 Á Á Á Á 9 Á Á

a॒ṇōraṇī॑yānmaha॒tō mahī॑yānā॒tmā
guhā॑yā॒ṃ nihi॑tō’sya ja॒ntōḥ Á

tama॑kratuṃ paśyati vītaśō॒kō dhā॒tuḥ
pra॒sādānmahi॒māna॑mīśam Á

sa॒pta prā॒ṇāḥ pra॒bhava॑nti॒
tasmāthsa॒ptārciṣa॑ssa॒midha॑ssa॒pta ji॒hvāḥ Á

sa॒pta i॒mē lō॒kā yēṣu॒ cara॑nti prā॒ṇā
gu॒hāśa॑yā॒ṃ nihi॑tāssa॒ptasa॑pta Á

ata॑ssamu॒drā gi॒raya॑śca॒ sarvē॒’smāthsyanda॑ntē॒
sindha॑va॒ssarva॑ rūpāḥ Á

ata॑śca॒ viśvā॒ ōṣa॑dhayō॒ rasāśca॒
yēnai॑ṣa bhū॒tasti॑ṣṭhatyantarā॒tmā Á

bra॒hmā dē॒vānāṃ pada॒vīḥ ka॑vī॒nāmṛṣi॒rviprā॑ṇāṃ
mahi॒ṣō mṛ॒gāṇām Á

śyē॒nō gṛddhrā॑ṇā॒g॒ svadhi॑ti॒rvanā॑nā॒ġ॒
sōma॑ḥ pa॒vitra॒matyē॑ti॒ rēbhanņ॑ Á

a॒jāmēkā॒ṃ lōhi॑taśukla kṛ॒ṣṇāṃ ba॒hvīṃ
pra॒jāṃ ja॒naya॑ntī॒ġ॒ sarū॑pām Á

a॒jō hyēkō॑ ju॒ṣamā॑ṇō’nu॒śētē॒
jahātyēnāṃ bhu॒ktabhō॑gā॒majō’nyaḥ Á Á 20 Á Á

ha॒ġ॒saśśu॑ci॒ṣadvasu॑rantarikṣa॒saddhōtā॑
vēdi॒ṣadati॑thirdurōṇa॒sat Á

nṛ॒ṣadva॑ra॒sadṛ॑ta॒sadvyō॑ma॒sada॒bjā gō॒jā
ṛ॑ta॒jā a॑dri॒jā ṛ॒taṃ bṛ॒hat Á

yasmājjā॒tā na pa॒rā naiva॒ kiñca॒nāsa॒ ya
ā॑vi॒vēśa॒ bhuva॑nāni॒ viśvā Á

pra॒jāpa॑tiḥ pra॒jayā॑ saṃvidā॒nastrīṇi॒
jyōtīġ॑ṣi sacatē॒ sa ṣō॑ḍa॒śī Á

vi॒dha॒rtāraġ॑ havāmahē॒ vasōḥ ku॒vidva॒nāti॑ naḥ Á
sa॒vi॒tāra॑ṃ nṛ॒cakṣa॑sam Á
a॒dyā nō॑ dēvasavitaḥ pra॒jāva॑thsāvī॒ssaubha॑gam Á
parā॑ du॒ṣvapni॑yaġ suva Á
viśvā॑ni dēva savitarduri॒tāni॒ parā॑suva Á
yadbha॒draṃ tanma॒ āsu॑va Á Á 21 Á Á
madhu॒ vātā॑ ṛtāya॒tē madhu॑ kṣaranti॒ sindha॑vaḥ Á
mādhvīrnassa॒ntvōṣa॑dhīḥ Á
madhu॒ nakta॑mu॒tōṣasi॒ madhu॑ma॒tpārthi॑va॒ġ॒ raja॑ḥ Á
madhu॒ dyaura॑stu naḥ pi॒tā Á
www.prapatti.com 13 Sunder Kidāmbi

madhu॑mānnō॒ vana॒spati॒rmadhu॑māġ astu॒ sūrya॑ḥ Á
mādhvī॒rgāvō॑ bhavantu naḥ Á
ghṛ॒taṃ mi॑mikṣē ghṛ॒tama॑sya॒ yōni॑rghṛ॒tē
śri॒tō ghṛ॒tamu॑vasya॒ dhāma॑ Á

a॒nu॒ṣva॒dhamāva॑ha mā॒daya॑sva॒ svāhā॑kṛtaṃ
vṛṣabha vakṣi ha॒vyam Á

sa॒mu॒drādū॒rmirmadhu॑mā॒ġ॒ udā॑radupā॒ġ॒śunā॒
sama॑mṛta॒tvamā॑naṭ Á

ghṛ॒tasya॒ nāma॒ guhya॒ṃ yadasti॑ ji॒hvā
dē॒vānā॑ma॒mṛta॑sya॒ nābhi॑ḥ Á Á 22 Á Á

va॒yaṃ nāma॒ prabra॑vāmā ghṛ॒tēnā॒smin
ya॒jñē dhā॑rayāmā॒ namō॑bhiḥ Á

upa॑ bra॒hmā śṛ॑ṇavaccha॒syamā॑na॒ṃ
catu॑śśṛṅgō’vamīdgau॒ra ē॒tat Á

ca॒tvāri॒ śṛṅgā॒ trayō॑ asya॒ pādā॒ dvē
śī॒ŗ॒ṣē sa॒pta hastā॑sō a॒sya Á

tridhā॑ ba॒ddhō vṛ॑ṣa॒bhō rō॑ravīti
ma॒hō dē॒vō martyā॒ġ॒ āvi॑vēśa Á

tridhā॑ hi॒taṃ pa॒ṇibhi॑rgu॒hyamā॑naṃ
ga॒vi dē॒vāsō॑ ghṛ॒tamanva॑vindanņ Á

[tridhā॑ hi॒taṃ pa॒ṇibhi॑rgu॒hyamā॑na॒ṃ
gavi॑ dē॒vāsō॑ ghṛ॒tamanva॑vindanņ Á]

indra॒ ēka॒ġ॒ sūrya॒ ēka॑ṃ jajāna
vē॒nādēkagg॑ sva॒dhayā॒ niṣṭa॑takṣuḥ Á

yō dē॒vānāṃ pratha॒maṃ pu॒rastā॒dviśvā॒dhikō॑
ru॒drō ma॒haŗṣi॑ḥ Á

hi॒ra॒ṇya॒ga॒rbhaṃ pa॑śyata॒ jāya॑māna॒ġ॒ sa nō॑
dē॒vaśśu॒bhayā॒ smṛtyā॒ saṃyu॑naktu Á

yasmā॒tpara॒ṃ nāpa॑ra॒masti॒ kiñci॒dyasmā॒nnāṇī॑yō॒
na jyāyō’sti॒ kaści॑t Á

vṛ॒kṣa i॑va stabdhō di॒vi ti॑ṣṭha॒tyēka॒stēnē॒daṃ
pū॒rṇaṃ puru॑ṣēṇa॒ sarvam Á Á 23 Á Á

na karma॑ṇā na pra॒jayā॒ dhanē॑na॒
tyāgē॑naikē amṛta॒tvamā॑na॒śuḥ Á

parē॑ṇa॒ nāka॒ṃ nihi॑ta॒ṃ guhā॑yāṃ
vi॒bhrāja॑tē॒ yadyata॑yō vi॒śanti॑ Á

vē॒dā॒nta॒ vi॒jñāna॒ suni॑ścitā॒rthāssannyā॑sa
yō॒gādyata॑yaśśuddha॒ sattvāḥ Á

tē bra॑hmalō॒kē tu॒ parāntakālē॒
parā॑mṛtā॒tpari॑mucyanti॒ sarvē Á

da॒ha॒ra॒ṃ vi॒pā॒pmaṃ pa॒ravē’śma bhūta॒ṃ
yatpu॑ṇḍarī॒kaṃ pu॒rama॑dhyasa॒gg॒stham Á

ta॒trā॒pi॒ da॒ha॒raṃ ga॒gana॑ṃ viśōka॒stasmi॑n
yada॒ntastadupā॑sita॒vyam Á

yadvēdādau sva॑raḥ prō॒ktō॒ vē॒dāntē॑ ca pra॒tiṣṭhi॑taḥ Á
tasya॑ pra॒kṛti॑līna॒sya॒ ya॒ḥ para॑ssa ma॒hēśva॑raḥ Á Á 24 Á Á
ajō’nyassuva॒ nābhi॒ssarva॑ma॒ṣṭau ca॑ Á Á 10 Á Á

sa॒ha॒sra॒śīŗ॑ṣaṃ dē॒va॒ṃ vi॒śvākṣa॑ṃ vi॒śvaśa॑ṃbhuvam Á
viśva॑ṃ nā॒rāya॑ṇaṃ dē॒va॒ma॒kṣara॑ṃ para॒maṃ pra॒bhum Á
vi॒śvata॒ḥ para॑maṃ ni॒tya॒ṃ vi॒śvaṃ nā॑rāya॒ṇaġ ha॑rim Á
viśva॑mē॒vēdaṃ puru॑ṣa॒stadviśva॒mupa॑jīvati Á
pati॒ṃ viśva॑syā॒tmēśva॑ra॒ġ॒ śāśva॑taġ śi॒vama॑cyutam Á
nā॒rāya॒ṇaṃ ma॑hājñē॒ya॒ṃ vi॒śvātmā॑naṃ pa॒rāya॑ṇam Á
[nārā॑ya॒ṇaṃ ma॑hājñē॒ya॒ṃ vi॒śvātmā॑naṃ pa॒rāya॑ṇam Á]
nā॒rāya॒ṇapa॑raṃ bra॒hma॒ ta॒tvaṃ nā॑rāya॒ṇaḥ pa॑raḥ Á
[nārā॑ya॒ṇapa॑raṃ bra॒hma॒ ta॒ttvaṃ nā॑rāya॒ṇaḥ pa॑raḥ Á]
nā॒rāya॒ṇapa॑rō jyō॒ti॒rā॒tmā nā॑rāya॒ṇaḥ pa॑raḥ Á
[nārā॑ya॒ṇapa॑rō jyō॒ti॒rā॒tmā nā॑rāya॒ṇaḥ pa॑raḥ Á]
yacca॑ ki॒ñcijja॑gatya॒smi॒ndṛ॒śyatē śrūya॒tē’pi॑ vā Á
anta॑rba॒hiśca॑ tathsa॒rva॒ṃ vyā॒pya nā॑rāya॒ṇaḥ sthi॑taḥ Á Á 25 Á Á

ana॑nta॒mavya॑yaṃ ka॒viġ sa॑mu॒drē’nta॑ṃ vi॒śvaśa॑ṃbhuvam Á
pa॒dma॒kō॒śapra॑tīkā॒śa॒ġ॒ hṛ॒daya॑ṃ cāpya॒dhōmu॑kham Á
adhō॑ ni॒ṣṭyā vi॑tastyā॒ṃ tu॒ nā॒bhyāmu॑pari॒ tiṣṭha॑ti Á
hṛ॒daya॑ṃ tadvi॑jānī॒yā॒dvi॒śvasyā॑yata॒naṃ ma॑hat Á
santa॑taġ si॒rābhi॑stu॒ lamba॑tyā kōśa॒sanni॑bham Á
tasyāntē॑ suṣi॒raġ sū॒kṣmaṃ tasminthsa॒rvaṃ prati॑ṣṭhitam Á
tasya॒ madhyē॑ ma॒hāna॑gnirvi॒śvārci॑rvi॒śvatō॑mukhaḥ Á
sō’gra॑bhu॒gvibha॑janti॒ṣṭha॒nnāhā॑ramaja॒raḥ ka॒viḥ Á
sa॒ntā॒paya॑ti svaṃ dē॒hamāpā॑datala॒masta॑kam Á
[santā॑pa॒yati॑ svaṃ dē॒ha॒mā॒pāda॑tala॒masta॑kam Á]
tasya॒ madhyē॒ vahni॑śikhā a॒ṇīyōrdhvā vya॒vasthi॑taḥ Á
nī॒latō॑yada॑madhya॒sthā॒ vi॒dyullē॑khēva॒ bhāsva॑rā Á
nī॒vāra॒śūka॑vatta॒nvī॒ pī॒tā bhāsyātta॒nūpa॑mā Á
[nīvā॑ra॒śūka॑vatta॒nvī॒ pī॒tābhā syātta॒nūpa॑mā Á]
tasyāśśikhā॒yā ma॑dhyē pa॒ramātmā vya॒vasthi॑taḥ Á
sa brahmā॒ sa śiva॒ssēndra॒ssō’kṣa॑raḥ para॒massva॒rāṭ Á Á 26 Á Á
nā॒rā॒ya॒ṇassthi॑tō vya॒vasthi॑taśca॒tvāri॑ ca Á Á 11 Á Á

ṛ॒taġ sa॒tyaṃ pa॑raṃ bra॒hma॒ pu॒ruṣa॑ṃ kṛṣṇa॒piṅga॑ḻam Á
ū॒rdhvarē॑taṃ vi॑rūpā॒kṣa॒ṃ vi॒śvarū॑pāya॒ vai
nama॑ḥ Á Á 27 Á Á Á Á 12 Á Á

mahānārāyaṇōpaniṣat

ā॒di॒tyō vā ē॒ṣa ē॒tanma॒ṇḍala॒ṃ tapa॑ti॒ tatra॒ tā
ṛca॒stadṛ॒cāṃ ma॒ṇḍala॒ġ॒ sa ṛ॒cāṃ lō॒kō’tha॒
ya ē॒ṣa ē॒tasmi॑nma॒ṇḍalē॒’rcirdī॒pyatē॒ tāni॒ sāmā॑ni॒
sa sā॒mnāṃ ma॒ṇḍala॒ġ॒ sa sā॒mnāṃ lō॒kō’tha॒
ya ē॒ṣa ē॒tasmi॑nma॒ṇḍalē॒’rciṣi॒ puru॑ṣa॒stāni॒
yajūġ॑ṣi॒ sa yaju॑ṣā ma॒ṇḍala॒ġ॒ sa yaju॑ṣāṃ
lō॒kassaiṣā tra॒yyēva॑ vi॒dyā ta॑pati॒
ya ē॒ṣō’ntarā॑di॒tyē hi॑ra॒ṇmaya॒ḥ puru॑ṣaḥ Á Á 28 Á Á Á Á 13 Á Á

ā॒di॒tyō vai tēja॒ ōjō॒ bala॒ṃ yaśa॒ścakṣu॒śśrōtra॑mā॒tmā
manō॑ ma॒nyurmanu॑rmṛ॒tyussa॒tyō mi॒trō
vā॒yurā॑kā॒śaḥ prā॒ṇō lō॑kapā॒laḥ kaḥ kiṃ kaṃ
tathsa॒tyamanna॒māyu॑ra॒mṛtō॑ jī॒vō viśva॑ḥ
kata॒massva॑ya॒mbhuḥ pra॒jāpa॑tissaṃvathsa॒ra iti॑
saṃvathsa॒rō॑’sāvā॑di॒tyō ya ē॒ṣa puru॑ṣa ē॒ṣa
bhū॒tānā॒madhi॑pati॒rbrahma॑ṇa॒ssāyu॑jyaġ
salō॒katā॑māpnōtyē॒tāsā॑mē॒va dē॒vatā॑nā॒ġ॒
sāyu॑jyaġ sā॒ŗ॒ṣṭitāġ॑ samānalō॒katā॑māpnōti॒
ya ē॒vaṃ vēdētyupa॒niṣa॑t Á Á 29 Á Á Á Á 14 Á Á

ghṛṇi॒ssūrya॑ ādi॒tyōma॑rcayanti॒ tapa॑ssa॒tyaṃ
madhu॑ kṣaranti॒ tadbrahma॒ tadāpa॒ āpō॒

jyōtī॒ rasō॒’mṛta॒ṃ brahma॒
bhūrbhuva॒ssuva॒rōm Á Á 30 Á Á Á Á 15 Á Á

sarvō॒ vai ru॒drastasmai॑ ru॒drāya॒ namō॑ astu Á
puru॑ṣō॒ vai ru॒drassanma॒hō namō॒nama॑ḥ Á
viśva॑ṃ bhū॒taṃ bhuva॑naṃ ci॒traṃ ba॑hu॒dhā
jā॒taṃ jāya॑mānaṃ ca॒ yat Á

sarvō॒ hyē॑ṣa ru॒drastasmai॑ ru॒drāya॒ namō॑ astu Á Á 31 Á Á Á Á 16 Á Á
kadru॒drāya॒ pracē॑tasē mī॒ḍhuṣṭa॑māya॒ tavya॑sē Á
vō॒cēma॒ śanta॑maġ hṛ॒dē Á
sarvō॒ hyē॑ṣa ru॒drastasmai॑ ru॒drāya॒ namō॑ astu Á Á 32 Á Á Á Á 17 Á Á
namō hiraṇyabāhavē hiraṇyapatayē’mbikāpataya
umāpatayē॑ namō॒ nama॑ḥ Á Á 33 Á Á Á Á 18 Á Á

yasya॒ vaika॑ṅkatyagnihōtra॒hava॑ṇī bhavati॒ prati॑ṣṭhitā॒ḥ
pratyē॒vāsyāhu॑tayastiṣṭha॒ntyathō॒ prati॑ṣṭhityai Á Á 34 Á Á Á Á 19 Á Á

kṛ॒ṇu॒ṣva pāja॒ iti॒ pañca॑ Á Á 35 Á Á Á Á 20 Á Á
adi॑tirdē॒vā ga॑ndha॒rvā ma॑nu॒ṣyāḥ pi॒tarō’su॑rā॒stēṣāġ॑
sarvabhū॒tānāṃ mā॒tā mē॒dinī॑ maha॒tī
ma॒hī sā॑vi॒trī gā॑ya॒trī jaga॑tyu॒rvī pṛ॒thvī ba॑hu॒lā

viśvā॑ bhū॒tā ka॑ta॒mā kā yā sā
sa॒tyētya॒mṛtēti॑ vasi॒ṣṭhaḥ Á Á 36 Á Á Á Á 21 Á Á

āpō॒ vā i॒daġ sarva॒ṃ viśvā॑ bhū॒tānyāpa॑ḥ prā॒ṇā vā
āpa॑ḥ pa॒śava॒ āpō’mṛ॑ta॒māpō’nna॒māpa॑ssa॒mrāḍāpō॑
[āpa॑ḥ pa॒śava॒ āpō॒’mṛta॒māpō’nna॒māpa॑ssa॒mrāḍāpō॑]
vi॒rāḍāpa॑ssva॒rāḍāpa॒śchandā॒g॒syāpō॒
jyōtī॒g॒ṣyāpa॑ssa॒tyamāpa॒ssarvā॑ dē॒vatā॒
āpō॒ bhūrbhuva॒ssuva॒rāpa॒ ōm Á Á 37 Á Á Á Á 22 Á Á

āpa॑ḥ punantu pṛthi॒vīṃ pṛ॑thi॒vī pū॒tā pu॑nātu॒ mām Á
pu॒nantu॒ brahma॑ṇa॒spati॒rbrahma॑pū॒tā pu॑nātu॒ mām Á
yaducchi॑’ṣṭa॒mabhōjya॒ṃ yadvā॑ du॒ścari॑ta॒ṃ mama॑ Á
sarva॑ṃ punantu॒ māmāpō॑’sa॒tāṃ ca॑
prati॒graha॒gg॒ svāhā Á Á 38 Á Á Á Á 23 Á Á
agniśca mā manyuśca manyupatayaśca
manyu॑kṛtē॒bhyaḥ Á

pāpēbhyō॑ rakṣa॒ntām Á
yadahnā pāpa॑makā॒ŗṣam Á
manasā vācā॑ hastā॒bhyām Á
padbhyāmudarē॑ṇa śi॒śñā Á
aha॒stada॑valu॒mpatu Á

yatkiñca॑ duri॒taṃ mayi॑ Á
idamahaṃ māmamṛ॑tayō॒nau Á
satyē jyōtiṣi juhō॑mi svā॒hā Á Á 39 Á Á Á Á 24 Á Á
sūryaśca mā manyuśca manyupatayaśca
manyu॑kṛtē॒bhyaḥ Á

pāpēbhyō॑ rakṣa॒ntām Á
yadrātriyā pāpa॑makā॒ŗṣam Á
manasā vācā॑ hastā॒bhyām Á
padbhyāmudarē॑ṇa śi॒śñā Á
rātri॒stada॑valu॒mpatu Á
yatkiñca॑ duri॒taṃ mayi॑ Á
idamahaṃ māmamṛ॑tayō॒nau Á
sūryē jyōtiṣi juhō॑mi svā॒hā Á Á 40 Á Á Á Á 25 Á Á
āyā॑tu॒ vara॑dā dē॒vya॒kṣara॑ṃ brahma॒ sammi॑tam Á
gā॒ya॒trīṃ chanda॑sāṃ mā॒tēdaṃ bra॑hma ju॒ṣasva॑ naḥ Á
ōjō॑’si॒ sahō॑’si॒ bala॑masi॒ bhrājō॑’si dē॒vānā॒ṃ
dhāma॒ nāmā॑si॒ viśva॑masi vi॒śvāyu॒ssarva॑masi
sa॒rvāyurabhibhūrōṃ gāyatrīmāvā॑hayā॒mi Á Á 41 Á Á Á Á 26 Á Á

ōṃ bhūḥ Á
ōṃ bhuvaḥ [ōṃ bhuva॑ḥ] Á

ōġ suvaḥ [ōġ suva॑ḥ] Á
ōṃ mahaḥ [ōṃ maha॑ḥ] Á
ōṃ janaḥ [ōṃ jana॑ḥ] Á
ōṃ tapaḥ [ōṃ tapa॑ḥ] Á
ōġ sa॒tyam Á
ōṃ tathsa॑vi॒turvarēṇya॒ṃ bhargō॑ dē॒vasya॑ dhīmahi Á
dhiyō॒ yō na॑ḥ pracō॒dayāt Á
ōmāpō॒ jyōtī॒ rasō॒’mṛta॒ṃ brahma॒
bhūrbhuva॒ssuva॒rōm Á Á 42 Á Á Á Á 27 Á Á

ōṃ bhūrbhuva॒ssuva॒rmaha॒rjana॒stapa॑ssa॒tyaṃ tadbrahma॒
tadāpa॒ āpō॒ jyātī॒rasō॒’mṛta॒ṃ brahma॒
bhūrbhuva॒ssuva॒rōm Á Á 43 Á Á Á Á 28 Á Á

ōṃ tadbra॒hma [ōṃ tadbra॒hma] Á
ōṃ tadvā॒yuḥ [ōṃ tadvā॒yuḥ] Á
ōṃ tadā॒tmā [ōṃ tadā॒tmā] Á
ōṃ tathsarvam [ōṃ tathsarvam] Á
ōṃ tatpurō॒rnama॑ḥ [ōṃ tatpurō॒rnama॑ḥ] Á Á 44 Á Á Á Á 29 Á Á
u॒ttamē॑ śikha॑rē dē॒vī॒ bhū॒myāṃ pa॑rvata॒mūrdha॑ni Á
brā॒hmaṇēbhyō hya॑nujñā॒na॒ṃ ga॒ccha dē॑vi
ya॒thāsu॑kham Á Á 45 Á Á Á Á 30 Á Á

ōṃ antaścarati॑ bhūtē॒ṣu॒ guhāyāṃ vi॑śvamū॒rtiṣu Á
tvaṃ yajñastvaṃ viṣṇustvaṃ vaṣaṭkārastvaġ
rudrastvaṃ brahmā tva॑ṃ prajā॒pati॑ḥ Á Á 46 Á Á Á Á 31 Á Á

a॒mṛ॒tō॒pa॒stara॑ṇamasi Á Á 47 Á Á Á Á 32 Á Á
prā॒ṇē nivi॑ṣṭō॒’mṛta॑ṃ juhōmi Á
prā॒ṇāya॒ svāhā Á
a॒pā॒nē nivi॑ṣṭō॒’mṛta॑ṃ juhōmi Á
a॒pā॒nāya॒ svāhā Á
vyā॒nē nivi॑ṣṭō॒’mṛta॑ṃ juhōmi Á
vyā॒nāya॒ svāhā Á
u॒dā॒nē nivi॑ṣṭō॒’mṛta॑ṃ juhōmi Á
u॒dā॒nāya॒ svāhā Á
sa॒mā॒nē nivi॑ṣṭō॒’mṛta॑ṃ juhōmi Á
sa॒mā॒nāya॒ svāhā Á
brahma॑ṇi ma ā॒tmā’mṛ॑ta॒tvāya॑ Á Á 48 Á Á Á Á 33 Á Á
prā॒ṇē nivi॑ṣṭō॒’mṛta॑ṃ juhōmi Á
śi॒vō mā॑’’vi॒śāpra॑dāhāya Á
prā॒ṇāya॒ svāhā Á
a॒pā॒nē nivi॑ṣṭō॒’mṛta॑ṃ juhōmi Á
śi॒vō mā॑’’vi॒śāpra॑dāhāya Á

a॒pā॒nāya॒ svāhā Á
vyā॒nē nivi॑ṣṭō॒’mṛta॑ṃ juhōmi Á
śi॒vō mā॑’’vi॒śāpra॑dāhāya Á
vyā॒nāya॒ svāhā Á
u॒dā॒nē nivi॑ṣṭō॒’mṛta॑ṃ juhōmi Á
śi॒vō mā॑’’vi॒śāpra॑dāhāya Á
u॒dā॒nāya॒ svāhā Á
sa॒mā॒nē nivi॑ṣṭō॒’mṛta॑ṃ juhōmi Á
śi॒vō mā॑’’vi॒śāpra॑dāhāya Á
sa॒mā॒nāya॒ svāhā Á
brahma॑ṇi ma ā॒tmā’mṛ॑ta॒tvāya॑ Á Á 49 Á Á Á Á 34 Á Á
a॒mṛ॒tā॒pi॒dhā॒nama॑si Á Á 50 Á Á Á Á 35 Á Á
śra॒ddhāyāṃ prā॒ṇē nivi॑śyā॒mṛtaġ॑ hu॒taṃ
prā॒ṇamannē॑nāpyāyasva Á

a॒pā॒nē nivi॑śyā॒mṛtaġ॑
hu॒tama॑pā॒namannē॑nāpyāyasva Á

vyā॒nē nivi॑śyā॒mṛtaġ॑ hu॒taṃ
vyā॒namannē॑nāpyāyasva Á

u॒dā॒nē nivi॑śyā॒mṛtaġ॑
hu॒tamu॑dā॒namannē॑nāpyāyasva Á

sa॒mā॒nē nivi॑śyā॒mṛtaġ॑ hu॒taġ
sa॑mā॒namannē॑nāpyāyasva Á

brahma॑ṇi ma ā॒tmā’mṛ॑ta॒tvāya॑ Á Á 51 Á Á Á Á 36 Á Á
prāṇānāṃ granthirasi rudrō
mā॑’’viśā॒ntaka॒stēnānnēnāpyāya॒sva Á Á 52 Á Á Á Á 37 Á Á

aṅguṣṭhamātraḥ puruṣō’ṅguṣṭhaṃ ca॑ samā॒śritaḥ Á
īśassarvasya jagataḥ prabhuḥ prīṇāti॑ viśva॒bhuk Á Á 53 Á Á Á Á 38 Á Á
mē॒dhā dē॒vī ju॒ṣamā॑ṇā na॒ āgādvi॒śvācī॑
bha॒drā su॑mana॒syamā॑nā Á

tvayā॒ juṣṭā॑ ju॒ṣamā॑ṇā du॒ruktānbṛ॒hadva॑dēma
vi॒dathē॑ su॒vīrāḥ Á

tvayā॒ juṣṭa॑ ṛ॒ṣirbha॑vati dēvi॒ tvayā॒
brahmā॑ ga॒taśrī॑ru॒ta tvayā Á

tvayā॒ juṣṭa॑ści॒traṃ vi॑ndatē vasu॒ sā nō॑
juṣasva॒ dravi॑ṇē na mēdhē Á Á 54 Á Á Á Á 39 Á Á

mē॒dhāṃ ma॒ indrō॑ dadātu mē॒dhāṃ dē॒vī sara॑svatī Á
mē॒dhāṃ mē॑ a॒śvinā॑vu॒bhāvādha॑ttā॒ṃ
puṣka॑rasrajā Á Á 55 Á Á Á Á 40 Á Á

a॒phsa॒rāsu॒ yā mē॒dhā ga॑ndha॒rvēṣu॑ ca॒ yanmana॑ḥ Á
daivī॑ mē॒dhā ma॑nuṣya॒jā sā māṃ mē॒dhā
su॒rabhi॑rjuṣatām Á Á 56 Á Á Á Á 41 Á Á

ā māṃ mē॒dhā su॒rabhi॑rvi॒śvarū॑pā॒
hira॑ṇyavarṇā॒ jaga॑tī jaga॒myā Á

ūrja॑svatī॒ paya॑sā॒ pinva॑mānā॒ sā māṃ
mē॒dhā su॒pratī॑kā juṣatām Á Á 57 Á Á Á Á 42 Á Á

sa॒dyōjā॒taṃ pra॑padyā॒mi॒ sa॒dyōjā॒tāya॒ vai nama॑ḥ Á
bha॒vēbha॑vē॒ nāti॑bhavē bhajasva॒ māṃ bha॒vōdbha॑vāya॒
nama॑ḥ Á Á 58 Á Á Á Á 43 Á Á

vā॒ma॒dē॒vāya॒ namō jyē॒ṣṭhāya॒ namō॑ ru॒drāya॒
nama॒ḥ kālā॑ya॒ nama॒ḥ kala॑vikaraṇāya॒
namō॒ bala॑vikaraṇāya॒ namō॒ bala॑pramathanāya॒
nama॒ssarva॑bhūtadamanāya॒ namō॑ ma॒nōnma॑nāya॒
nama॑ḥ Á Á 59 Á Á Á Á 44 Á Á

a॒ghōrēbhyō’tha॒ ghōrēbhyō॒ ghōra॒ghōra॑tarēbhyaḥ
sa॒rvata॑śśarva॒ sarvēbhyō॒ nama॑stē
astu ru॒drarū॑pēbhyaḥ Á Á 60 Á Á Á Á 45 Á Á

tatpuru॑ṣāya vi॒dmahē॑ mahādē॒vāya॑ dhīmahi Á
tannō॑ rudraḥ pracō॒dayāt Á Á 61 Á Á Á Á 46 Á Á
īśānassarva॑vidyā॒nā॒mīśvarassarva॑bhūtā॒nā॒ṃ

brahmā’dhi॑pati॒rbrahma॒ṇō’dhi॑pati॒rbrahmā॑
śi॒vō mē॑ astu sadāśi॒vōm Á Á 62 Á Á Á Á 47 Á Á

brahma॑ mētu॒ mām Á
madhu॑ mētu॒ mām Á
brahma॑mē॒va madhu॑ mētu॒ mām Á
yāstē॑ sōma pra॒jā va॒thsō’bhi॒ sō a॒ham Á
dusva॑pna॒handu॑ruṣva॒hā Á
yāstē॑ sōma prā॒ṇāgstāñju॑hōmi Á
trisu॑parṇa॒mayā॑citaṃ brāhma॒ṇāya॑ dadyāt Á
bra॒hma॒ha॒tyāṃ vā ē॒tē ghna॑nti Á
yē brāhma॒ṇāstrisu॑parṇa॒ṃ paṭha॑nti Á
tē sōma॒ṃ prāpnu॑vanti Á
ā॒sa॒ha॒srāt pa॒ṅktiṃ puna॑nti Á
ōm Á Á 63 Á Á Á Á 48 Á Á
brahma॑ mē॒dhayā Á
madhu॑ mē॒dhayā Á
brahma॑mē॒va madhu॑ mē॒dhayā Á

a॒dyā nō॑ dēva savitaḥ pra॒jāva॑thsāvī॒ssaubha॑gam Á
parā॑ du॒ṣvapni॑yaġ suva Á
viśvā॑ni dēva savitarduri॒tāni॒ parā॑suva Á
yadbha॒draṃ tanma॒ āsu॑va Á
madhu॒ vātā॑ ṛtāya॒tē madhu॑ kṣaranti॒ sindha॑vaḥ Á
mādhvīrnassa॒ntvōṣa॑dhīḥ Á
madhu॒ nakta॑ mu॒tōṣasi॒ madhu॑ma॒tpārthi॑va॒ġ॒ raja॑ḥ Á Á 64 Á Á
madhu॒ dyaura॑stu naḥ pi॒tā Á
madhu॑mānnō॒ vana॒spati॒rmadhu॑māġ astu॒ sūrya॑ḥ Á
mādhvī॒rgāvō॑ bhavantu naḥ Á
ya i॒maṃ trisu॑parṇa॒mayā॑citaṃ brāhma॒ṇāya॑ dadyāt Á
bhrū॒ṇa॒ha॒tyāṃ vā ē॒tē ghna॑nti Á
yē brāhma॒ṇāstrisu॑parṇa॒ṃ paṭha॑nti Á
tē sōma॒ṃ prāpnu॑vanti Á
ā॒sa॒ha॒srāt pa॒ṅktiṃ puna॑nti Á
ōm Á Á 65 Á Á
rajō॒ nava॑ ca Á Á 49 Á Á

brahma॑ mē॒dhavā Á
madhu॑ mē॒dhavā Á
brahma॑mē॒va madhu॑ mē॒dhavā Á

bra॒hmā dē॒vānāṃ pada॒vīḥ ka॑vī॒nāmṛṣi॒rviprā॑ṇāṃ
mahi॒ṣō mṛ॒gāṇām Á

śyē॒nō gṛdhrā॑ṇā॒g॒svadhi॑ti॒rvanā॑nā॒ġ॒ sōma॑ḥ
pa॒vitra॒matyē॑ti॒ rēbhanņ॑ Á

ha॒ġ॒saśśu॑ci॒ṣad vasu॑rantarikṣa॒saddhōtā॑
vēdi॒ṣadati॑thirdurōṇa॒sat Á

nṛ॒ṣadva॑ra॒sadṛ॑ta॒sadvyō॑ma॒sada॒bjā gō॒jā ṛ॑ta॒jā
a॑dri॒jā ṛ॒taṃ bṛ॒hat Á
ya i॒maṃ trisu॑parṇa॒mayā॑citaṃ brāhma॒ṇāya॑ dadyāt Á
vī॒ra॒ha॒tyāṃ vā ē॒tē ghna॑nti Á
yē brāhma॒ṇāstrisu॑parṇa॒ṃ paṭha॑nti Á
tē sōma॒ṃ prāpnu॑vanti Á
ā॒sa॒ha॒srāt pa॒ṅktiṃ puna॑nti Á
ōm Á Á 66 Á Á Á Á 50 Á Á
prāṇāpānavyānōdānasamānā mē॑ śudhya॒ntā॒ṃ
jyōti॑ra॒haṃ vi॒rajā॑ vipā॒pmā bhū॑yāsa॒gg॒ svāhā Á Á 67 Á Á Á Á 51 Á Á

vāṅmanaścakṣuśśrōtrajihvāghrāṇarētō
buddhyākūtisaṃkalpā mē॑ śudhya॒ntā॒ṃ jyōti॑ra॒haṃ
vi॒rajā॑ vipā॒pmā bhū॑yāsa॒gg॒ svāhā Á Á 68 Á Á Á Á 52 Á Á

śiraḥpāṇipādapārśva pṛṣṭhōdarajaṅghaśiśñōpasthapāyavō
mē॑ śudhya॒ntā॒ṃ jyōti॑ra॒haṃ vi॒rajā॑ vipā॒pmā
bhū॑yāsa॒gg॒ svāhā Á Á 69 Á Á Á Á 53 Á Á

tvakcarmamāġsarudhiramēdō’sthimajjā mē॑ śudhya॒ntā॒ṃ
jyōti॑ra॒haṃ vi॒rajā॑ vipā॒pmā bhū॑yāsa॒gg॒ svāhā Á Á 70 Á Á Á Á 54 Á Á

śabdaspaŗśarūparasagandhā mē॑ śudhya॒ntā॒ṃ
jyōti॑ra॒haṃ vi॒rajā॑ vipā॒pmā bhū॑yāsa॒gg॒ svāhā Á Á 71 Á Á Á Á 55 Á Á

pṛthivyaptējō vāyvākāśā mē॑ śudhya॒ntā॒ṃ
jyōti॑ra॒haṃ vi॒rajā॑ vipā॒pmā bhū॑yāsa॒gg॒ svāhā Á Á 72 Á Á Á Á 56 Á Á

annamayaprāṇamayamanōmayavijñānamayānandamayā
mē॑ śudhya॒ntā॒ṃ jyōti॑ra॒haṃ vi॒rajā॑ vipā॒pmā
bhū॑yāsa॒gg॒ svāhā Á Á 73 Á Á Á Á 57 Á Á

vivi॑ṭṭi॒ svāhā Á Á 74 Á Á Á Á 58 Á Á
gha॒ṣōtkā॑ya॒ svāhā Á Á 75 Á Á Á Á 59 Á Á
uttiṣṭha puruṣa harē lōhitapiṅgalākṣi dēhidēhi

dadāpayitā mē॑ śudhya॒ntā॒ṃ jyōti॑ra॒haṃ vi॒rajā॑
vipā॒pmā bhū॑yāsa॒gg॒ svāhā Á Á 76 Á Á Á Á 60 Á Á

ōg svāhā Á Á 77 Á Á Á Á 61 Á Á

sa॒tyaṃ para॒ṃ paraġ॑ sa॒tyaġ sa॒tyēna॒ na
su॑va॒rgāllō॒kāccya॑vantē ka॒dāca॒na sa॒tāġ hi
sa॒tyaṃ tasmāthsa॒tyē ra॑mantē॒ tapa॒ iti॒ tapō॒
nānaśa॑nā॒tpara॒ṃ yaddhi para॒ṃ tapa॒staddurdha॑ŗṣa॒ṃ
taddurā॑dhaŗṣa॒ṃ tasmā॒ttapa॑si ramantē॒ dama॒
iti॒ niya॑taṃ brahmacā॒riṇa॒stasmā॒ddamē॑
ramantē॒ śama॒ ityara॑ṇyē mu॒naya॒stasmā॒cchamē॑ ramantē
dā॒namiti॒ sarvā॑ṇi bhū॒tāni॑ pra॒śaġsa॑nti dā॒nānnāti॑
du॒ṣkara॒ṃ tasmāddā॒nē ra॑mantē dha॒rma iti॒ dharmē॑ṇa॒
sarva॑mi॒daṃ pari॑gṛhītaṃ dha॒rmānnāti॑du॒ścara॒ṃ
tasmāddha॒rmē ra॑mantē pra॒jana॒ iti॒
bhūyāġ॑sa॒stasmā॒dbhūyi॑ṣṭhā॒ḥ prajā॑yantē॒
tasmā॒dbhūyi॑ṣṭhāḥ pra॒jana॑nē ramantē॒’gnaya॒ ityā॑ha॒
tasmā॑da॒gnaya॒ ādhā॑tavyā agnihō॒tramityā॑ha॒
tasmā॑dagnihō॒trē ra॑mantē ya॒jña iti॑ ya॒jñō hi
dē॒vānām ya॒jñēna॒ hi dē॒vā diva॑ṅga॒tāstasmādya॒jñē
ra॑mantē māna॒samiti॑ vi॒dvāġsa॒stasmādvi॒dvāġsa॑
ē॒va mā॑na॒sē ra॑mantē nyā॒sa iti॑ bra॒hmā bra॒hmā hi
para॒ḥ parō॑ hi bra॒hmā tāni॒ vā ē॒tānyava॑rāṇi॒
tapāġ॑si nyā॒sa ē॒vātya॑rēcaya॒dya ē॒vaṃ
vēdētyupa॒niṣa॑t Á Á 78 Á Á Á Á 62 Á Á

prā॒jā॒pa॒tyō hāru॑ṇissupa॒rṇēya॑ḥ pra॒jāpa॑tiṃ
pi॒tara॒mupa॑sasāra॒ kiṃ bha॑gava॒ntaḥ pa॑ra॒maṃ va॑da॒ntīti॒
tasmai॒ prō॑vāca sa॒tyēna॑ vā॒yurāvā॑ti sa॒tyēnā॑di॒tyō rō॑catē
di॒vi sa॒tyaṃ vā॒caḥ pra॑ti॒ṣṭhā sa॒tyē sa॒rvaṃ prati॑ṣṭhita॒ṃ
tasmāthsa॒tyaṃ pa॑ra॒maṃ vada॑nti॒ tapa॑sā dē॒vā
dē॒vatā॒magra॑ āya॒ntapa॒saŗṣa॑ya॒ssuva॒ranva॑vinda॒ntapa॑sā
sa॒patnā॒npraṇu॑dā॒mārā॑tī॒g॒stapa॑si sa॒rvaṃ prati॑ṣṭhita॒ṃ
tasmā॒ttapa॑ḥ para॒maṃ vada॑nti॒ damē॑na dā॒ntāḥ
ki॒lbiṣa॑mavadhū॒nvanti॒ damē॑na
brahmacā॒riṇa॒ssuva॑ragaccha॒ndamō॑ bhū॒tānāṃ
durā॒dhaŗṣa॒ṃ damē॑ sa॒rvaṃ prati॑ṣṭhita॒ṃ tasmā॒ddama॑ḥ
para॒maṃ vada॑nti॒ śamē॑na śā॒ntāśśi॒vamā॒cara॑nti॒
śamē॑na nā॒kaṃ mu॒nayō॒’nvavi॑nda॒ñchamō॑ bhū॒tānāṃs
durā॒dhaŗṣa॒ġ॒ śamē॑ [durā॒dhaŗṣa॒ñchamē॑] sa॒rvaṃ
prati॑ṣṭhita॒ṃ tasmā॒cchama॑ḥ para॒maṃ vada॑nti dā॒naṃ
ya॒jñānā॒ṃ varū॑tha॒ṃ dakṣi॑ṇā lō॒kē dā॒tāraġ॑
sarvabhū॒tānyu॑pajī॒vanti॑ dā॒nēnārā॑tī॒rapā॑nudanta dā॒nēna॑
dviṣa॒ntō mi॒trā bha॑vanti dā॒nē sa॒rvaṃ prati॑ṣṭhita॒ṃ
tasmāddā॒naṃ pa॑ra॒maṃ vada॑nti dha॒rmō viśva॑sya॒ jaga॑taḥ
prati॒ṣṭhā lō॒kē dha॒rmiṣṭha॑ṃ pra॒jā u॑pasa॒rpanti॑ dha॒rmēṇa॑
pā॒pama॑pa॒nuda॑ti dha॒rmē sa॒rvaṃ prati॑ṣṭhita॒ṃ

mahānārāyaṇōpaniṣat

tasmāddha॒rmaṃ pa॑ra॒maṃ vada॑nti pra॒jana॑na॒ṃ vai
pra॑ti॒ṣṭhā sā॒dhu pra॒jāyāsta॒ntuṃ ta॑nvā॒naḥ pi॑tṛ॒ṇāma॑nṛ॒ṇō
bhava॑ti॒ tadē॑va ta॒syānṛ॑ṇa॒ṃ tasmāt pra॒jana॑naṃ para॒maṃ
vada॑ntya॒gnayō॒ vai trayī॑ vi॒dyā dē॑va॒yāna॒ḥ panthā॑
gāŗhapa॒tya ṛkpṛ॑thi॒vī ra॑thanta॒rama॑nvāhārya॒paca॑nō॒
yaju॑ra॒ntari॑kṣaṃ vāmadē॒vyamā॑hava॒nīya॒ssāma॑ suva॒rgō
lō॒kō bṛ॒hattasmā॑da॒gnīnpa॑ra॒maṃ vada॑ntyagnihō॒traġ
sā॑yaṃ prā॒targṛ॒hāṇā॒ṃ niṣkṛ॑ti॒ssvi॑ṣṭaġ
suhu॒taṃ ya॑jñakratū॒nāṃ prāya॑ṇaġ suva॒rgasya॑ lō॒kasya॒
jyōti॒stasmā॑dagnihō॒traṃ pa॑ra॒maṃ vada॑nti ya॒jña iti॑
ya॒jñō hi dē॒vānāṃ ya॒jñēna॒ hi dē॒vā diva॑ṃ ga॒tā
ya॒jñēnāsu॑rā॒napā॑nudanta ya॒jñēna॑ dviṣa॒ntō mi॒trā
bha॑vanti ya॒jñē sa॒rvaṃ prati॑ṣṭhita॒ṃ tasmādya॒jñaṃ
pa॑ra॒maṃ vada॑nti māna॒saṃ vai prā॑jāpa॒tyaṃ
pa॒vitra॑ṃ māna॒sēna॒ mana॑sā sā॒dhu pa॑śyati māna॒sā
ṛṣa॑yaḥ pra॒jā a॑sṛjanta māna॒sē sa॒rvaṃ prati॑ṣṭhita॒ṃ
tasmānmāna॒saṃ pa॑ra॒maṃ vada॑nti nyā॒sa
i॒tyāhu॑rmanī॒ṣiṇō bra॒hmāṇa॑ṃ bra॒hmā viśva॑ḥ
kata॒massva॑ya॒mbhuḥ pra॒jāpa॑tissaṃvathsa॒ra iti॑
saṃvathsa॒rō॑’sāvā॑di॒tyō ya ē॒ṣa ā॑di॒tyē puru॑ṣa॒ssa
pa॑ramē॒ṣṭhī brahmā॒tmā yābhi॑rādi॒tyastapa॑ti

ra॒śmibhi॒stābhi॑ḥ pa॒rjanyō॑ vaŗṣati
pa॒rjanyē॑nauṣadhivanaspa॒taya॒ḥ prajā॑yanta
ōṣadhivanaspa॒tibhi॒ranna॑ṃ bhava॒tyannē॑na prā॒ṇāḥ
prā॒ṇairbala॒ṃ balē॑na॒ tapa॒stapa॑sā śra॒ddhā śra॒ddhayā॑
mē॒dhā mē॒dhayā॑ manī॒ṣā ma॑nī॒ṣayā॒ manō॒ mana॑sā॒
śānti॒śśāntyā॑ ci॒ttaṃ ci॒ttēna॒ smṛti॒gg॒ smṛtyā॒
smāra॒gg॒ smārē॑ṇa vi॒jñāna॑ṃ vi॒jñānē॑nā॒tmāna॑ṃ
vēdayati॒ tasmā॑da॒nnaṃ dada॒nthsarvāṇyē॒tāni॑
dadā॒tyannātprā॒ṇā bha॑vanti bhū॒tānāṃ prā॒ṇairmanō॒
mana॑saśca vi॒jñāna॑ṃ vi॒jñānā॑dāna॒ndō
bra॑hmayō॒nissa vā ē॒ṣa puru॑ṣaḥ pañca॒dhā pa॑ñcā॒tmā
yēna॒ sarva॑mi॒daṃ prōta॑ṃ pṛthi॒vī cā॒ntari॑kṣaṃ ca॒ dyauśca॒
diśa॑ścāvāntaradi॒śāśca॒ sa vai sarva॑mi॒daṃ jaga॒thsa ca॒
bhūtaġ॑ sa bha॒vyaṃ ji॑jñāsakḷ॒pta ṛ॑ta॒jā rayi॑ṣṭhāḥ
śra॒ddhā sa॒tyō maha॑svānta॒masō॒pari॑ṣṭā॒djñātvā॑
tamē॒vaṃ mana॑sā hṛ॒dā ca॒ bhūyō॑ na
mṛ॒tyumupa॑yāhi vi॒dvān -tasmānnyā॒samē॒ṣāṃ
tapa॑sāmatirikta॒māhu॑ḥ Á

va॒su॒ra॒ṇyō॑ [va॒su॒ra॒ṇvō॑] vi॒bhūra॑si prā॒ṇē
tvama॑si sandhā॒tā brahma॒ntvama॑si
viśva॒sṛktē॑jō॒dāstvama॑sya॒gnērva॑rcō॒dāstvama॑si॒

sūrya॑sya dyumnō॒dāstvama॑si ca॒ndrama॑sa
upayā॒magṛ॑hītō’si bra॒hmaṇē tvā॒ mahasa॒
ōmityā॒tmāna॑ṃ yuñjītai॒tadvai ma॑hōpa॒niṣa॑daṃ
dē॒vānā॒ṃ guhya॒ṃ ya ē॒vaṃ vēda॑ bra॒hmaṇō॑
mahi॒māna॑māpnōti॒ tasmādbra॒hmaṇō॑
mahi॒māna॑mityupa॒niṣa॑t Á Á 79 Á Á Á Á 63 Á Á

tasyai॒vaṃ vi॒duṣō॑ ya॒jñasyā॒tmā yaja॑mānaśśra॒ddhā patnī॒
śarī॑rami॒dhmamurō॒ vēdi॒rlōmā॑ni ba॒ŗ॒hirvē॒daśśikhā॒
hṛda॑ya॒ṃ yūpa॒ḥ kāma॒ ājya॑ṃ ma॒nyuḥ
pa॒śustapō॒’gniśśa॑mayi॒tā dakṣi॑ṇā॒ vāgghōtā prā॒ṇa
u॑dgā॒tā cakṣu॑radhva॒ryurmanō॒ brahmā॒
śrōtra॑ma॒gnīdyāva॒ddhriya॑tē॒ sā dī॒kṣā yadaśñā॑ti॒
yatpiba॑ti॒ tada॑sya sōmapā॒naṃ yadrama॑tē॒ tadu॑pa॒sadō॒
yathsa॒ñcara॑tyupa॒viśa॑tyu॒ttiṣṭha॑tē ca॒ sa pra॑va॒rgyō॑
yanmukha॒ṃ tadā॑hava॒nīyō॒ yada॑sya vi॒jñāna॒ṃ tajju॒hōti॒
yathsā॒yaṃ prā॒tara॑tti॒ tathsa॒midhō॒ yathsā॒yaṃ
prā॒tarma॒dhyandi॑naṃ ca॒ tāni॒ sava॑nāni॒ yē a॑hōrā॒trē tē
da॑ŗśapūrṇamā॒sau yē’rdhamā॒sāśca॒ māsāśca॒ tē
cā॑turmā॒syāni॒ ya ṛ॒tava॒stē pa॑śuba॒ndhā yē
sa॑ṃvathsa॒rāśca॑ parivathsa॒rāśca॒

tē’ha॑rga॒ṇāssa॑rvavēda॒saṃ vā ē॒tathsa॒traṃ yanmara॑ṇa॒ṃ
tada॑va॒bhṛtha॑ ē॒tadvai ja॑rāmaryamagnihō॒traġ
sa॒traṃ ya ē॒vaṃ vi॒dvānu॑da॒gaya॑nē pra॒mīya॑tē
dē॒vānā॑mē॒va ma॑hi॒māna॑ṃ ga॒tvā’’di॒tyasya॒ sāyu॑jyaṃ
gaccha॒tyatha॒ yō da॑kṣi॒ṇē pra॒mīya॑tē pitṛ॒ṇāmē॒va
ma॑hi॒māna॑ṃ ga॒tvā ca॒ndrama॑sa॒ssāyu॑jyaṃ gacchatyē॒tau
vai sūryācandra॒masōrmahi॒mānau brāhma॒ṇō
vi॒dvāna॒bhija॑yati॒ tasmād bra॒hmaṇō॑ mahi॒māna॑māpnōti॒
tasmād bra॒hmaṇō॑ mahi॒māna॑mityupa॒niṣa॑t Á Á 80 Á Á Á Á 64 Á Á

ambha॑si॒ bhūra॒gnayē॒ bhūranna॒ṃ bhūra॒gnayē॑ ca॒ pāhi nō
yaśchanda॑sā॒ṃ namō॒ brahma॑ṇa ṛ॒taṃ tapō॒ yathā॑
vṛ॒kṣasyā॒ṇōraṇī॑yānthsahasra॒śīŗ॑ṣamamṛ॒ta॑mādi॒tyō vā ē॒ṣa
ā॑di॒tyō vai tēja॒ ōjō॒ ghṛṇi॒ssarvō॒ vai kadru॒drāya॒
namō hiraṇyabāhavē yasya॒ vaika॑ṅkatī kṛṇu॒ṣva
pājō’di॑ti॒rāpō॒ vā i॒damāpa॑ḥ puna॒ntvagniśca
sūrya॑ścāyā॒tvōṃ bhūrōṃ bhūrbhuva॒ssuva॒rōṃ tadu॒ttama॒
ōmantaścaratya॑mṛtōpa॒stara॑ṇaṃ prā॒ṇē nivi॑ṣṭaḥ prā॒ṇē
nivi॑ṣṭaśśi॒vō॑’mṛtāpidhā॒nagg śra॒ddhāyāṃ prā॒ṇē nivi॑śya॒
prāṇānāmaṅguṣṭhamātrō mē॒dhā dē॒vī mē॒dhāṃ ma॒ indrō॑
dadātvaphsa॒rāsvā māṃ mē॒dhā sa॒dyō
vā॑madē॒vāyā॒ghōrēbhya॒statpuru॑ṣā॒yēśānō brahma॑mētu॒ brahma॑
mē॒dhayā॒ brahma॑ mē॒dhavā॒ prāṇāpāna vāṅmanaśśiraḥ
pāṇi tvakcarma śabdaspaŗśa pṛthivyannamaya vivi॑ṭṭi

gha॒ṣōtkā॒yōttiṣṭhōġṃ sa॒tyaṃ prā॑jāpa॒tyastasyai॒vaṃ
catu॑ṣṣaṣṭiḥ Á Á 64 Á Á

ambha॑si॒ vṛṣā॑ ha॒ġ॒sassarvō॒ vā āyā॑tu śra॒ddhāyā॒ṃ
tatpuru॑ṣāya॒ pṛthivyēkā॒nnāśī॒tiḥ Á Á 80 Á Á

Á Á iti mahānārāyaṇōpaniṣat samāptā Á Á

